
Umsagnir og svör vegna matsskyldufyrirspurnar vegna Tunguvirkjunar. 

Nr. Athugasemd Svar framkvæmdaraðila  

1 Umhverfis- og orkustofnun, dags. 30.06.26  

1.1 

 

Framkvæmdaraðili mun sækja um breytingu á vatnshloti samhliða 
umsókn um virkjanaleyfi. Framkvæmdaraðili hefur nú þegar hafið samtal 
við Umhverfis- og orkustofnun vegna þessa.  
 
Í matsskyldufyrirspurn er fjallað um áhrif framkvæmdar á vatnshlot í 
samræmi við lög nr. 36/2011 um stjórn vatnamála og vatnaáætlun 2022-
2027. Unnið er þó að uppfærðu áhrifamati vatnshlota en ekki er hægt að 
ljúka þeirri vinnu fyrr en ástandsmat Umhverfis- og orkustofnunar liggur 
fyrir. Þegar niðurstaða ástandsmats liggur fyrir verður sótt um breytingu 
á vatnshloti, ef þörf er á. 

1.2 

 

 

Eins og fram kemur í matsskyldufyrirspurn hafa verið gerðar 
rennslismælingar í Keldnalæk vegna fyrirhugaðrar framkvæmdar, auk 
þess sem stuðst er við langtímamælingar Veðurstofu Íslands á rennsli í 
Eystri-Rangá til samanburðar. Notaður var síriti til að mæla rennslið, auk 
þess sem gerðar voru stakar rennslismælingar til að kvarða mælingar 
síritans. 
 
Vatnið í læknum er lindarvatn sem rennur undan hrauninu. Vitað hefur 
verið í áratugi, síðan Sigurjón Rist vatnmælingamaður mat vatnsföll á 
svæðinu, að rennsli í Keldnalæk er stöðugt. Bakkar árinnar, sem eru 
grónir niður að vatnsborði, bera vitni um hversu stöðugt rennslið er.  
 
Skv. skýrslu Veðurstofu Íslands er sterk fylgni er á milli rennslis í 
Keldnalæk og Eystri-Rangá. Veðurstofa Íslands hefur mælt rennsli í 
Eystri-Rangá rétt fyrir neðan Tungufoss í áratugi. Mælistaður 
Veðurstofunnar er staðsettur við fyrirhugað stöðvarhús. Því er talið að 
fullnægjandi upplýsingar liggi fyrir til þess að meta stærð virkjunarinnar. 
 



Eðli vatnsaflsvirkjana er að breytileiki framleiðslu getur verið mikill og 
vélarstærð er valin með tilliti til þess að nýta það rennsli sem er í boði 
með sem minnstu tapi. 

1.3 

 

Fjallað verður um aurframburð og mögulega nýtingu botnrásar í 
áhrifamati vatnshlota. Nánar verður gert grein fyrir mögulegri setsöfnun, 
meðhöndlun sets og flutningsgetu árinnar, auk þess sem áhrif 
mismunandi útfærslna verða metin. Hönnun mannvirkjanna er þó ekki 
fullmótuð á þessu stigi og því liggur ekki fyrir hvort botnrás verði hluti af 
endanlegri lausn. Áfram verður unnið að útfærslu framkvæmdarinnar 
með það að markmiði að finna ákjósanlegustu lausnina m.t.t. umhverfis 
og lífríkis. 
 
Verði ákveðið að nýta botnrás verður sett fram verklag um rekstur 
hennar og hvernig hún verði nýtt við stjórnun aurframburðar og 
setsflutnings.   



 
1 https://ust.is/library/sida/haf-og-vatn/Lei%c3%b0beiningar%20um%20%c3%a1hrifamat%20fyrir%20vatnshlot_%c3%9atg.1_Desember%202024.pdf 

1.4 

 

 

Í matsskyldufyrirspurn er fjallað um áhrif framkvæmdarinnar á vatnshlot 
í samræmi við lög nr. 36/2011 um stjórn vatnamála og Vatnaáætlun 
2022-2027. Áhrifamat vatnshlota er samkvæmt leiðbeiningum 
Umhverfis- og orkustofnunar lifandi skjal sem er uppfært eftir því sem 
frekari upplýsingar liggja fyrir um framkvæmdina. Í leiðbeiningunum1 
(bls. 13) kemur m.a. fram að „hægt er að uppfæra áhrifamatið eftir því 
sem hönnun framkvæmdar/starfsemi vindur fram og ef leyfisútgefandi 
óskar eftir uppfærðu áhrifamati“. 
 
Framkvæmdaraðili mun því uppfæra áhrifamat vatnshlota og leggja það 
fram sem hluta af umsókn um virkjunarleyfi. Ekki er þó hægt að ljúka 
þeirri vinnu fyrr en ástandsmat Umhverfis- og orkustofnunar liggur fyrir.  
 
 
 



1.5 

 

Ein og fram kemur í umsögn UOS benda niðurstöður Náttúrufræðistofu 
Vestfjarða til þess að manngert álag á rannsóknarsvæðinu sé lítið. 
Framkvæmdaraðila er ekki kunnugt um annað manngert álag á 
vatnshlotið. 
 
Vísað er til svars nr. 1.1 vegna mögulegrar umsóknar um heimild til 
breytinga á vatnshloti. 



1.6 

 

Framkvæmdaraðili þakkar fyrir ábendingu á skýrslu 
Hafrannsóknastofnunar um mótvægisaðgerðir. Framkvæmdaraðili hefur 
lagt fram ítarlegar mótvægisaðgerðir til að draga úr áhrifum 
framkvæmda á vatnshlot. Mótvægisaðgerðir fela meðal annar í sé að: 

• Lágmarksrennsli tryggt í Keldnalæk til að vernda vatnalíf, 
viðhalda búsvæðum og koma í veg fyrir að farvegur þorni. 
Rekstri virkjunar verður stýrt þannig að rennsli fari ekki undir 
skilgreind mörk. 

• Viðhald setflutnings með stýrðri notkun botnrásar og reglulegri 
skolun sets við hagstæð rennslisskilyrði. Fylgst verður með 
setmyndun og þróun farvegar. 

• Takmörkun gruggmyndunar á framkvæmdatíma með vandaðri 
verktilhögun, afmörkun vinnusvæða, tímabundnum vörnum og 
tímasetningu framkvæmda með tilliti til lífríkis. 

• Vernd grunnvatns og yfirborðsvatns gegn mengun með  
fullnægjandi lekavörnum, áfylling og viðhald vinnuvéla verður 
aðeins heimiluð á sérstaklega völdum stöðum með viðeigandi 
mengunarvörnum. Olía og önnur mengandi efni verða geymd á 
afmörkuðum svæðum með lekavörnum. Búnaður og 
viðbragðsáætlun verður til staðar vegna mögulegra óhappa. 
Einnig verður komið í veg fyrir að steypuleifar og skolvatn berist í 
umhverfið. 

• Lágmörkun rasks á jarðlögum og hrauni til draga úr áhrifum á 
vatnsbúskap, grunnvatn og yfirborðsvatn. 

• Vandaður frágangur frárennslis við útfall virkjunar og ármót 
Keldnalækjar og Eystri-Rangár þannig að blöndun vatns verði 
sem jöfnust. 

• Markviss vöktun vatnshlota með mælingum á rennsli, 
vatnsborði og vatnsgæðum. Komi fram frávik verður gripið til 
viðeigandi aðgerða, svo sem minnkunar eða stöðvunar 
vatnstöku og breytinga á rekstri virkjunar. 

 



 
2 https://www.hydropower.org/factsheets/greenhouse-gas-emissions 

Við frekari undirbúning framkvæmdarinnar verður einnig horft til skýrslu 
Hafrannsóknarstofnunar.. 

1.7 

 

Framkvæmdaraðili þakkar fyrir ábendingu á stefnu um meðhöndlun 
úrgangs og mun tala tillit til stefnunnar á síðari hönnunarstigum. 

1.8 

 

Áhrif vatnsaflsvirkjana á loftslag eru almennt talin jákvæð í samanburði 
við aðra orkugjafa, þar sem þær framleiða raforku með mjög lítilli losun 
gróðurhúsalofttegunda yfir lífsferil sinn. Samkvæmt IPCC er miðgildi 
losunar frá vatnsafli metið um 24 g CO₂-ígildi á hverja kWh. Til 
samanburðar er miðgildi líftímalosunar raforku framleiddrar með 
jarðgasi um 490 gCO₂-íg./kWh og um 820 gCO₂-íg./kWh fyrir kol2. 
 
Á móti kemur að uppistöðulón geta losað metan og koltvísýring þegar 
lífrænt efni brotnar niður undir vatni. Þrátt fyrir það er vatnsafl almennt 
talið mikilvægur þáttur í orkuskiptum og til að draga úr 
loftslagsbreytingum vegna lágs kolefnisspors.  



1.9 

 

Framkvæmdaraðili þakkar fyrir ábendingar um leyfi. Framkvæmdaraðili 
mun sækja um viðeigandi leyfi áður en framkvæmdir hefjast. Sótt verður 
um heimild til breytingar á vatnshloti, ef þörf krefur, samhliða umsókn 
um virkjunarleyfi. 

1.10 

 

Framkvæmdaraðili telur aðra valkosti sem hafa verið skoðaðir á fyrri 
stigum málsins ekki vera raunhæfa. Rennslisvirkjun upp á 3 MW með 
inntakslóni, inntaksmannvirki með 1360 m langri pípu, 
aðkomuvegslóðum og stöðvarhúsi er lágmarks inngrip til þess að reisa 
virkjun. Ekki er verið að sveifla yfirborði á miðlunarlóni, inntakslónið er 
ekki mjög stórt og reynt er að halda öllu raski í lágmarki. 
 
Vatnsyfirborð er hækkað um 3 m við inntakið til þess að hafa 
fullnægjandi dýpt niður á pípuna svo að ekki fari loft inn í þrýstipípuna,  
sem er rúmir 2 m að þvermáli. Annar kostur hefði verið að grafa 
inntaksmannvirki 3 m niður í núverandi árfarvegi með tilheyrandi 
jarðraski. Ef þessi leið væri farin þyrfti einnig að grafa pípuna þremur 
metrum dýpra og fjarlægja sem því nemur meiri jarðveg og á yfirborði 



yrði skurðurinn umtalsvert breiðari en miðað við núverand hönnun. Sú 
útfærsla sem var valin fyrir virkjunina er talin vera sú sem veldur minnstu 
raski fyrir náttúru og umhverfi. 
 
Það væri hægt að stytta pípuna og veginn með því að fara stystu leið í 
gegnum Tunguheiði en það var ekki gert vegna þeirra menningarminja 
sem eru til staðar á heiðinni. Reynt er að þræða sig í gegnum 
mannvistarleifar hjá bænum Tungu þannig að þeim sé raskað sem 
minnst. 
Erfitt er að sjá hverju mætti ná fram með því að fara í fullt umhverfismat 
með þennan virkjunarkost, umfram þær rannsóknir og undirbúning sem 
þegar hafa farið fram og þá vinnu sem lögð verður í áhrifamat 
vatnshlota, sem er í vinnslu vegna fyrirhugaðrar virkjunarleyfisumsóknar. 
Þær rannsóknir sem ráðist hefur verið í vegna þessarar fyrirspurnar eru í 
raun áþekkar þeim sem tíðkast fyrir umhverfismat framkvæmda í flokki 
A enda er þess ekki krafist að ráðist sé í rannsóknir við gerð 
matsskyldufyrirspurnar. 
 
Lagðar hafa verið fram ítarlegar rannsóknir á helstu umhverfisþáttum, 
þar á meðal fuglalífi, gróðri, vatnalífi og menningarminjum, auk mats á 
áhrifum á landnotkun, landslag, verndarsvæði, samfélag og 
samlegðaráhrif. Jafnframt hafa verið skilgreindar mótvægisaðgerðir og 
vöktun eftir því sem við á. Niðurstöður sérfræðinga benda til að 
framkvæmdin muni ekki hafa í för með sér umtalsverð umhverfisáhrif.  
 
Þá verður áhrifamat vatnshlota uppfært við meðferð 
virkjunarleyfisumsóknar en ekki er hægt að ljúka þeirri vinnu fyrr en 
ástandsmat Umhverfis- og orkustofnunar liggur fyrir. Þegar niðurstaða 
liggur fyrir verður sótt um breytingu á vatnshloti, ef þörf er á. 
Mótvægisaðgerðir hafa einnig verið skilgreindar, auk þess sem horft 
verður til skýrslu Hafrannsóknarstofnunar hér um við frekari undirbúning 
framkvæmdarinnar. Með hliðsjón af fyrirliggjandi gögnum telur 
framkvæmdaraðili að mat á umhverfisáhrifum myndi ekki leiða til 



verulegrar viðbótarþekkingar né breyta niðurstöðum um áhrif 
framkvæmdarinnar. 

2 Hafrannsóknarstofnun, dags. 02.07.26  

2.1 

 

Framkvæmdaraðili telur ekki þörf á viðbrögðum við þessum hluta 
umsagnar. 



2.2 

 

Í 61. gr. laga um náttúruvernd nr. 60/2013 er votlendi skilgreint sem 
hallamýrar, flóar, flæðimýrar, rústamýrar, 2 ha að flatarmáli eða stærri. 
Skv. þeirri skilgreiningu flokkast lækurinn ekki sem votlendi. 
 
Framkvæmdaraðili vill þó ítreka brýna nauðsyn framkvæmda og ríka 
almannahagsmuni fyrir því að reisa virkjun sem framleiðir raforku fyrir 
dreifikerfi raforku á svæðinu en slík framleiðsla er ekki til staðar á 
svæðinu í dag. Það er mat RARIK (sjá viðauka neðst í skjali) að ekki þurfi 
að greiða tengigjald fyrir tengingu á virkjuninni þar sem hún muni vinna 
mjög vel með dreifikerfinu í bilanatilfellum. Virkjunin verður þannig úr 
garði gerð að hún muni geta keyrt ein og sér í eyjakeyrslu ef bilanir verða 
í flutnings- eða dreifikerfi raforku. Virkjunin mun því auka orkuöryggi og 
möguleika til atvinnuuppbyggingar á svæðinu.  
  
Framkvæmdaraðili mun sækja um viðeigandi leyfi áður en framkvæmdir 
hefjast. 

2.3 

 

Framkvæmdaraðili þakkar fyrir ábendingu um skýrslu.  
 
Vísað er til svars við umsögn nr. 1.3 varðandi botnrás. 
 
 

2.4 

 

Í skýrslu frá Náttúrustofu Vestfjarða sem er viðauki við 
matsskyldufyrirspurn kemur fram að „ Náttúrulegur bakkagróður fellur 
undir ákvæði 62. gr. náttúruverndarlaga (nr. 60/2013).“ 
 

Í skýrslunni er einnig bent á mikilvægi þess að við framkvæmdina verði 
lífrænum jarðvegi og gróðurtorfum haldið til haga eftir því sem kostur er 

og það efni nýtt við frágang og uppgræðslu raskaðra svæða. Mælt er 
með því að notast við aðferðir við endurheimt gróðurs sem notaðar voru 
í Teigskógi, sem stuðla að hraðri endurheimt gróðurþekju og draga úr 
rofhættu. Jafnframt verður fylgst með útbreiðslu alaskalúpínu á svæðinu 
og gripið til viðeigandi ráðstafana ef þörf krefur. Við hönnun og frágang 



mannvirkja verður lögð áhersla á að röskuð svæði falli sem best að 
aðliggjandi landslagi og að hætta á rofi verði sem minnst. Einnig verður 
leitast við að viðhalda eins miklu rennsli í Keldnalæk og unnt er til að 
draga úr áhrifum á lífríki og gróðurfar á áhrifasvæði framkvæmdarinnar. 

2.5 

 

Ekki er gert ráð fyrir að straumhraði í Eystri-Rangá aukist vegna 
framkvæmdarinnar. Framkvæmdin mun hins vegar leiða til minnkunar 
straums á um það bil 100 m löngum kafla frá inntaksmannvirki niður að 
ármótum Keldnalækjar og Eystri-Rangár. Utan þess svæðis er ekki gert 
ráð fyrir verulegum breytingum á straumhraða ánna.  
 
Vísað er til svars við umsögn nr. 7.2 vegna áhrifa á straumendur. 

2.6 

 

 

 

Framkvæmdaraðili sendi fyrirspurn á UOS um hvenær í ferlinu væri hægt 
að sækja um leyfi til að breyta vatnshloti. Í svari frá UOS kemur 
eftirfarandi fram:  
 
„Varðandi spurningu þína „hvenær í ferli vatnsaflsvirkjana er hægt að 
sækja um leyfi til að breyta vatnshloti?“ þá er svarið í raun tvíþætt. 
 
Í fyrsta lagi þarf niðurstaða um matsskyldu framkvæmdarinnar að liggja 
fyrir áður en Umhverfis- og orkustofnun tekur við umsókn virkjunarleyfis. 
 
Í öðru lagi gildir um heimild til breytingar á vatnshloti samkvæmt 18. gr. 
laga nr. 36/2011 um stjórn vatnamála að sé framkvæmd háð leyfi 
Umhverfis- og orkustofnunar skal framkvæmdaraðili í umsókn um slíkt 
leyfi jafnframt óska eftir heimild stofnunarinnar til breytingar á 
vatnshloti. Ákvörðun Umhverfis- og orkustofnunar vegna beiðni um 
breytingu á vatnshloti er þá hluti af ákvörðun stofnunarinnar um veitingu 
leyfisins. 
 
Formleg beiðni um heimild til breytingar á vatnshloti kemur almennt 
fram samhliða umsókn um virkjunarleyfi þegar framkvæmd er háð slíku 
leyfi stofnunarinnar. Ábending stofnunarinnar um að umsóknin berist 
snemma í undirbúningsferlinu vísar fyrst og fremst til þess að mikilvægt 



sé að framkvæmdaraðili undirbúi og afli nauðsynlegra gagna um áhrif 
framkvæmdarinnar á viðkomandi vatnshlot eins snemma og kostur er, 
þannig að unnt sé að taka afstöðu til beiðninnar samhliða 
leyfisumsókninni. 
 
Með öðrum orðum, fyrst þarf niðurstaða um matsskyldu að liggja fyrir. 
Að því loknu, ef sótt er um virkjunarleyfi, skal beiðni um heimild til 
breytingar á vatnshloti/um fylgja þeirri umsókn og verður afgreidd sem 
hluti af ákvörðun stofnunarinnar um virkjunarleyfi.“ 
 
Með hliðsjón af þessu er ekki mögulegt að sækja um breytingu á 
vatnshloti til Umhverfis- og orkustofnunar á þessu stigi málsins. Umsókn 
um breytingu á vatnshloti fer því fram síðar í leyfisumsóknarferlinu, ef 
þörf er á. 

2.8 

 

Framkvæmdaraðili hefur falið Náttúrustofnun Vestfjarða að rannsaka 
lífríki árinnar. Í rannsókninni voru metnir eðlis- og efnafræðilegir þættir 
sem og líffræðilegir eiginleikar Keldnalækjar, Eystri-Rangár og tveggja 
tilfallandi lækja með það að markmiði að leggja mat á vistfræðilegt 
ástand vatnshlotanna vegna fyrirhugaðrar Tunguvirkjunar. 
Framkvæmdar voru árstíðabundnar mælingar á vatnseiginleikum, þar á 
meðal hitastigi, sýrustigi (pH), rafleiðni, basavirkni og styrk 
næringarefna. Jafnframt voru tekin sýni af blaðgrænu a og 
hryggleysingjasamfélögum til að meta frumframleiðni og vistfræðilegt 
ástand. Fiskistofnar voru rannsakaðir með rafveiðum og gildrum og 
bleikja (Salvelinus alpinus) skoðuð með tilliti til stærðar, aldurs og 
kynþroska. 
 
Fyrir liggja þegar ítarlegar upplýsingar um lífríki og vistfræðilegt ástand 
viðkomandi vatnshlota.  Framkvæmdaraðili myndi því að öllum líkindum  
styðjast við sömu grunnrannsóknir og gögn og lögð hafa verið til 
grundvallar matsskyldufyrirspurnar þessarar. Með hliðsjón af því er ekki 
talið að mat á umhverfisáhrifum muni leiða til viðbótarþekkingar á lífríki 



eða vistkerfum árinnar umfram það sem þegar hefur verið aflað með 
rannsóknum vegna matsskyldufyrirspurnar. 

3 Árni Einarsson, dags. 09.07.26  

3.1 

 
 
Vísað er í viðhengi við umsögn nr. 3 í skipulagsgáttinni til að sjá kort 
og lesa umsögn í fullri lengd. 

Framkvæmdaraðili þakkar fyrir ítarlega yfirferð á menningarminjum á 
svæðinu. Í umsögn frá Dr. Árna Einarssyni er farið yfir helstu minjar á 
svæðinu, mikilvægi minja í alþjóðasamhengi, aðdraganda rannsókna, 
framhald rannsókna, verndargildi minja ásamt kortum og ljósmyndum. 
Við nánari hönnun og endanlega staðsetningu virkjanamannvirkja verður 
tekið tillit til upplýsinga sem koma fram í umsögninni. 
 
Framkvæmdaraðili hefur einnig látið framkvæma fornleifaskráningu 
innan framkvæmdasvæðisins og liggja niðurstöður hennar fyrir í skýrslu 
fornleifadeildar Náttúrustofu Vestfjarða. Þar kemur fram að fyrirhugaðar 
framkvæmdir geti haft veruleg áhrif á menningarminjar á svæðinu og að 
hluti þeirra muni verða fyrir áhrifum vegna lagningar vatnspípu, 
vegslóðagerðar og annarra mannvirkja. Samkvæmt niðurstöðum 
skráningarinnar eru 38 minjar innan svæðisins, af þeim teljast alls 21 
minja í hættu vegna framkvæmdarinnar og 9 minjar vegna fyrirhugaðrar 
vegagerðar. Jafnframt er það mat skýrsluhöfunda að þörf sé á 
mótvægisaðgerðum vegna áhrifa á minjar. Framkvæmdaraðili tekur 
undir mikilvægi þess að vernda menningarminjar og mun vinna áfram 
með Minjastofnun Íslands að útfærslu nauðsynlegra mótvægisaðgerða 
og frekari rannsókna eftir því sem stofnunin telur þörf á. Framkvæmdum 
verður hagað í samráði við Minjastofnun og í samræmi við þær kröfur 
sem gerðar verða vegna verndar fornminja á svæðinu. 
 
Framkvæmdaraðili lagði einnig fram eftirfarandi mótvægisaðgerðir í 
matsskyldufyrirspurn til að draga úr áhrifum á minjar eins og mögulegt 
er: 

- Framkvæmdaraðili mun vinna í nánu samráði við Minjastofnun 
Íslands, sem mun gera kröfulýsingu þar sem lagt verður til 



hvernig rannsóknum og eftirliti með minjum verður háttað á 
framkvæmdatíma.  

- Á framkvæmdatíma verður m.a.:  
o leitast við að raska fornleifum sem minnst,  
o afmarka/girða af minjar sem hætta er á að raskist við 

umferð vinnuvéla á framkvæmdatíma  
o eftirlit fornleifafræðings eftir því sem Minjastofnun telur 

þörf á.  
- Vilji er til staðar af hálfu framkvæmdaraðila til að greiða fyrir 

nauðsynlegar viðbótarrannsóknir, svo sem uppgröft, reynist þess 
þörf áður en framkvæmdir hefjast eða á meðan á þeim stendur.  

- Við nánari hönnun og endanlega staðsetningu 
virkjanamannvirkja verður ákveðnir þættir útfærðir í samráði við 
Minjastofnun, s.s. við gerð deiliskipulags. Á það við um 
endanlega legu pípuleiða og vegslóða eftir því sem unnt er. Við 
nánari útfærslu verður leitast við að nýta rask sem þegar er til 
staðar, til að forðast nýtt inngrip í lítt raskaðar minjar.  

- Framkvæmdaraðili skuldbindir sig til þess að raska ekki meira 
landi en brýn nauðsyn ber til og leitast við að hlífa heildarformi 
minjasvæðisins sem menningarlandslagi. Að framkvæmdum 
loknum verður gengið frá svæði þannig að engin frekari hnignun 
verði á minjum vegna rofs eða aðgengis.  

- Mögulegt er að nýta tækifæri til fræðslu og miðlunar á 
menningararfi svæðisins. Í samráði við Minjastofnun og 
landeiganda verður skoðað hvort vilji sé til að koma megi á 
fræðslu um fornleifar, með upplýsingaskiltum og/eða stafrænum 
miðlunarleiðum. Viðhalda má slóðum að framkvæmdum loknum 
og setja inn gönguleiðir um svæðið í þeim tilgangi. Slíkt styrkir 
skilning á menningararfi svæðisins og stuðlar að vernd til 
framtíðar. 



3.2 

 

Ekki er rétt að áformin fari sjálfskrafa í mat á umhverfisáhrifum ef 
fornminjar eru innan við 100 metra frá framkvæmdinni.  
 
Í umsögn frá Minjastofnun Íslands er kallað eftir samráði vegna 
framkvæmda, hvort sem það er gert í tengslum við umhverfismat eða á 
grundvelli VI kafla laga um menningarminjar nr. 80/2012. 
 
Framkvæmdaraðili telur að mat á umhverfisáhrifum muni ekki bæta við 
þá þekkingu sem nú þegar er til staðar vegna rannsókna sem unnar voru 
í tengslum við matsskyldufyrirspurn. Framkvæmdaraðili mun þó vinna í 
nánu samstarfi við Minjastofnun á grundvelli VI kafla Laga um 
menningarminjar nr. 80/2012. 

4 Veðurstofa Íslands, dags.   

4.1 

 

Framkvæmdaraðili telur ekki þörf á viðbrögðum við þessum hluta 
umsagnar 

5 Heilbrigðiseftirlit Suðurlands, dags.  

5.1 

 

Ekki er fyrirhugaða að geyma olíuefni eða önnur mengandi efni á 
svæðinu á rekstrartíma.  
 
Eins og fram kemur í matsskyldufyrirspurninni felast helstu mögulegu 
áhrif framkvæmdarinnar á grunnvatnshlot í tímabundinni 
mengunarhættu á framkvæmdatíma, einkum vegna umferðar vinnuvéla, 
meðhöndlunar eldsneytis og olíu, steypuvinnu og efnisflutninga. Til að 
lágmarka slíka áhættu hefur framkvæmdaraðili lagt til eftirfarandi 
mótvægisaðgerðir: 
 
„Með hliðsjón af því að framkvæmdasvæðið er innan fjarsvæðis 
vatnsverndar og á gropnu hrauni verður sérstök áhersla lögð á að 



 

fyrirbyggja að mengandi efni berist í jarðveg eða grunnvatn. Eldsneyti, 
olíur og önnur mengandi efni verða geymd á afmörkuðum og tryggðum 
svæðum með fullnægjandi lekavörnum, áfylling og viðhald vinnuvéla 
verður aðeins heimiluð á sérstaklega völdum stöðum með viðeigandi 
mengunarvörnum, allar vinnuvélar á svæðinu skulu vera yfirfarnar og 
lekalausar og til staðar verður búnaður og viðbragðsáætlun vegna 
mögulegra leka eða óhappa. Jafnframt verður steypuvinnu og 
meðhöndlun steypuleifa hagað þannig að steypa, skolvatn eða önnur 
basísk efni berist hvorki í jarðveg né vatn. Skilmálar skulu nánar útfærðir 
í deiliskipulagi og í framkvæmdar- og/eða starfsleyfi.“ 
 
Samkvæmt lögum nr. 111/2021 um umhverfismat framkvæmda og 
áætlana skal framkvæmd sæta mati á umhverfisáhrifum ef líklegt er að 
hún hafi í för með sér „umtalsverð umhverfisáhrif“. Að mati 
framkvæmdaraðila telst möguleg mengunarhætta á framkvæmdatíma 
ekki fela í sér „umtalsverð umhverfisáhrif“. Með viðeigandi 
mótvægisaðgerðum, vöktun og skýrri viðbragðsáætlun er mögulegt að 
draga verulega úr líkum á mengunarslysum og bregðast við þeim komi 
þau upp. 
 
Unnið er að ítarlegra áhrifamati vatnshlota þar sem sérstaklega verður 
fjallað um mögulega mengunarhættu og áhrif framkvæmda á 
grunnvatnshlot metin. Áhrifamat vatnshlota mun fylgja leyfisumsóknum 
og því munu niðurstöður þeirrar greiningar liggja fyrir við afgreiðslu 
leyfisumsókna. Að mati framkvæmdaraðila myndi mat á 
umhverfisáhrifum því ekki leiða til frekari rannsókna eða nýrra 
upplýsinga um þessa umhverfisþætti umfram það sem þegar hefur verið 
lagt fram og verður lagt fram með leyfisumsóknum.  



5.2 

 

Framkvæmdaraðili þakkar fyrir ábendingar um  um leyfisskyldu 
framkvæmdar og mun sækja um viðeigandi leyfi áður en framkvæmdir 
hefjast. 

6 Rangárþing Eystra, dags. 16.07.26  

6.1 

 

Framkvæmdaraðili tekur undir mikilvægi þess að meta möguleg áhrif 
framkvæmdarinnar á grunnvatn og lindasvæði. Unnið er að uppfærðu 
áhrifamati vatnshlota í samræmi við lög nr. 36/2011 um stjórn 
vatnamála og Vatnaáætlun 2022-2027. Í þeirri vinnu verða möguleg áhrif 
framkvæmdarinnar á grunnvatn, lindasvæði og tengd vatnshlot metin 
sérstaklega, þar á meðal áhrif á grunnvatnsflæði og tengsl yfirborðsvatns 
og grunnvatns. Lögð verður fram vöktunaráætlun og eftir atvikum 
mótvægisaðgerðir sem miða að því að koma í veg fyrir eða lágmarka 
neikvæð áhrif á vatnshlot og tryggja að umhverfismarkmið vatnshlotana 
verði náð. Áhrifamatið verður lagt fram sem hluti af leyfisveitingaferli 
framkvæmdarinnar. 

6.2 

 

Vísað er til svars við umsögn nr. 5.1 varðandi möguleg áhrif framkvæmda 
á grunnvatn. 



6.3 

 

Framkvæmdaraðili tekur undir mikilvægi þess að lágmarka áhrif 
framkvæmdarinnar á rennsli og vistkerfi Keldnalækjar, Eystri-Rangár og 
við Tungufoss. Við hönnun og rekstur virkjunarinnar verður tryggt að 
nægilegt rennsli haldist ávallt í Keldnalæk neðan inntaksmannvirkis til að 
viðhalda vistfræðilegu ástandi vatnsfallsins og draga úr neikvæðum 
áhrifum á vatnalíf. Rennsli verður stýrt með framleiðslustýringu þannig 
að vatnshæð og rennslishættir haldist eins stöðugir og unnt er, með það 
að markmiði að vernda búsvæði lífvera og koma í veg fyrir að 
farvegurinn þorni upp. Viðmið um lágmarksrennsli verða ákveðin við 
endanlega hönnun framkvæmdarinnar á grundvelli sérfræðilegs mats og 
í samráði við viðeigandi stofnanir, meðal annars Umhverfis- og 
orkustofnun og Veðurstofu Íslands. 
 
Jafnframt verður komið á vöktunarkerfi til að fylgjast með ástandi 
vatnshlotanna á framkvæmda- og rekstrartíma. Vaktað verður rennsli við 
inntak og neðan stíflu sem og vatnsstaða í inntakslóni, auk þess sem 
reglubundnar mælingar verða gerðar á helstu vatnsgæðaþáttum, svo 
sem hitastigi, rafleiðni og gruggmagni. Rekstri virkjunarinnar verður 
einnig hagað þannig að unnt sé að draga úr eða stöðva 
raforkuframleiðslu tímabundið ef þörf krefur, til að tryggja að rennsli fari 
ekki undir skilgreind viðmiðunarmörk og að áhrif á Eystri-Rangá og tengd 
vatnakerfi verði sem minnst. 

6.4 

 

Unnið er að áhrifamati vatnshlota þar sem metin verða áhrif 
framkvæmdarinnar á grunnvatnshlotin Tungnaárhraun (103-308-G) og 
Tindafjallajökull-Torfajökull (103-285-G) og straumvatnshlotin  Eystri-
Rangá 2 (103-713-R) og Keldnalækur (103-525-R). 
 
Við áframhaldandi hönnun virkjunarinnar verður tekið mið af 
niðurstöðum áhrifamatsins með það að markmiði að lágmarka áhrif 
framkvæmdarinnar á grunnvatn, vatnsból, straumvatm og vatnalíf. 

7 Náttúrufræðistofnun, dags. 16.07.26  



7.1 

 

 

Þessi hluti umsagnar er í samræmi við matsskyldufyrirspurn og því ekki 
talin þörf á svari. 

7.2 

 

Framkvæmdin leiða til rennslisbreytinga á um það bil 100 m löngum 
kafla frá inntaksmannvirki niður að ármótum Keldnalækjar og Eystri-
Rangár. Utan þess svæðis verður ekki gert ráð fyrir verulegum 
breytingum á straumhraða ánna. Framkvæmdin mun því hafa áhrif á 
straumendur á þessum 100 m langa kafla.  
 
Í skýrslu frá Náttúrustofu Vestfjarða kemur fram að vegna stærðar 
svæðisins og þéttleika fuglalífs sé ólíklegt að framkvæmdir hafi varanleg 
áhrif á svæðisbundna eða landlæga stofna fuglategunda á válistum. Því 
er ekki talið að breytingar á straumskilyrðum á þessum afmarkaða kafla 
muni hafa veruleg áhrif á straumönd eða aðrar fuglategundir á svæðinu 
og ekki talið þörf á frekari vöktun vegna þessa. 
 
 



7.3 

 

 

Mynd 3.11 í matsskyldufyrirspurn sýnir tölvugerða mynd af stöðvarhúsi 
Tunguvirkjunar við árbakka Eystri-Rangár. 
 
Að öðru leyti eru  upplýsingar sem fram koma í þessum hluta umsagnar 
úr matsskyldufyrirspurn og því ekki talin þörf á svari. 

7.4 

 

Vísað er til svara við umsögn nr. 3 í heild sinni. 

7.5 

 

Vísað er til svara við eftirfarandi umsögnum: 
- Umsögn nr. 2.8 varðandi vatnalíf. 
- Umsögn nr. 5.1 varðandi grunnvatn og vatnsból. 
- Umsögn nr. 1.6 varðandi mótvægisaðgerðir vegna áhrifa á 

vatnshlot. 
- Umsögn 1.1 varðandi umsókn um breytingu á vatnshloti. 
- Umsögn 6.3 varðandi mögulega áhrif framkvæmda á rennsli í 

ám. 



7.6 

 

Unnið er að uppfærðu áhrifamati vatnshlota þar sem möguleg 
samlegðaráhrif við aðrar framkvæmdir á svæðinu verða skoðuð nánar. 

7.7 

 

 

Eins og fram kemur í svari við umsögn nr. 2.8 frá Hafrannsóknarstofnun  
hefur framkvæmdaraðili falið Náttúrustofnun Vestfjarða að rannsaka 
lífríki árinnar. Í rannsókninni voru metnir eðlis- og efnafræðilegir þættir 
sem og líffræðilegir þættir. 
 
Framkvæmdaraðili telur að mat á umhverfisáhrifum muni ekki leiða til 
viðbótarþekkingar á lífríki eða vistkerfum árinnar umfram það sem þegar 
hefur verið aflað með rannsóknum vegna matsskyldufyrirspurnar. 
 
Framkvæmdaraðili telur einnig að mat á umhverfisáhrifum muni ekki 
bæta við gögn - eða þekkingu á fornminjum þar sem búið er að 
rannsakna allt framkvæmdarsvæðið í tengslum við matsskyldufyrirspurn. 
Framkvæmdaraðili mun þó vinna í nánu samstarfi við Minjastofnun á 
grundvelli VI kafla laga um menningarminjar nr. 80/2012 og fylgja þeim 
kröfum sem stofnunin setur um rannsóknir og eftirlit minja á 
framkvæmdartíma.  

8 Minjastofnun, dags. 16.07.26  



8.1 

 

Framkvæmdaraðili tekur undir mikilvægi mótvægisaðgerða til að draga 
úr áhrifum á fornleifar vegna framkvæmda og mun eiga samráð við 
Minjastofnun um frekari rannsóknir og mótvægisaðgerðir eftir því sem 
þörf krefur. Á framkvæmdatíma verða minjar girtar af eftir því sem unnt 
er, auk þess sem fornleifafræðingur mun hafa eftirlit með 
framkvæmdum þar sem ástæða þykir til.  
 
Við nánari hönnun virkjunarinnar og gerð deiliskipulags verður áfram 
unnið í samráði við Minjastofnun um útfærslu mannvirkja, þar á meðal 
legu pípuleiða og vegslóða, með það að markmiði að lágmarka áhrif á 
minjar.  
 
Samráð við Minjastofnun er þegar hafið og framkvæmdaraðili hyggst 
halda áfram nánu samstarfi á næstu stigum verkefnisins. Að mati 
framkvæmdaraðila liggja fyrir fullnægjandi upplýsingar um minjar á 
framkvæmdasvæðinu á grundvelli þeirra rannsókna sem þegar hafa 
verið unnar og er því ekki talið að mat á umhverfisáhrifum myndi bæta 
verulega við þá þekkingu sem þegar er fyrir hendi umfram það sem 
Minjastofnun setur fram í kröfulýsingu sinni. 
 

9 Fiskistofa, dags.   

9.1 

 

Framkvæmdaraðili þakkar fyrir ábendingar um  um leyfisskyldu 
framkvæmdar og mun sækja um viðeigandi leyfi áður en framkvæmdir 
hefjast. 



 
9.2 

 

Í matsskyldufyrirspurn er fjallað um áhrif framkvæmdar á vatnshlot í 
samræmi við lög nr. 36/2011 um stjórn vatnamála og vantaáætlun 2022-
2027. Unnið er að uppfærðu áhrifamati vatnshlota sem lagt verður fram 
sem hluti af virkjunarleyfisumsókn.  
 

10 Rangárþing ytra, dags. 17.08.26  



10.1 

 

 

Upplýsingar sem fram koma í þessum hluta umsagnar eru úr 
matsskyldufyrirspurn og því ekki talin þörf á svari. 



10.2 

 

 

Vísað er til svara við umsögn 7.2 frá Náttúrufræðistofnun. 
 

10.3 

 

Upplýsingar sem fram koma í þessum hluta umsagnar eru úr 
matsskyldufyrirspurn og því ekki talin þörf á svari. 



10.4 

 

Mynd 3.11 í matsskyldufyrirspurn sýnir tölvugerða mynd af stöðvarhúsi 
Tunguvirkjunar við árbakka Eystri-Rangár.  Að öðru leyti eru  upplýsingar 
sem fram koma í þessum hluta umsagnar úr matsskyldufyrirspurn og því 
ekki talin þörf á svari. 



10.5 

 

 

Framkvæmdaraðili tekur undir mikilvægi mótvægisaðgerða og samráðs 
við Minjastofnun. Vísað er til svara við umsögn nr. 3 frá Árna Einarssyni 
og umsögn nr. 8 frá Minjastofnun Íslands. 



10.6 

 

Upplýsingar sem fram koma í þessum hluta umsagnar eru úr 
matsskyldufyrirspurn og því ekki talin þörf á svari. 



 



 
10.7 

 

Vísað er til svara við eftirfarandi umsögnum: 
- Umsögn nr. 2.8 varðandi vatnalíf. 
- Umsögn nr. 5.1 varðandi grunnvatn og vatnsból. 
- Umsögn nr. 1.6 varðandi mótvægisaðgerðir vegna áhrifa á 

vatnshlot. 
- Umsögn 1.1 varðandi umsókn um breytingu á vatnshloti. 
- Umsögn 6.3 varðandi mögulega áhrif framkvæmda á rennsli í 

ám. 



 

 

 

10.8 

 

Framkvæmdaraðili mun sækja um viðeigandi leyfi áður en framkvæmdir 
hefjast. 

10.9 

 

Við undirbúning matsskyldufyrirspurnar var aflað ítarlegra upplýsinga 
um helstu umhverfisþætti svæðisins, þar á meðal fuglalíf, gróðurfar, 
vatnalíf og menningarminjar, auk þess sem lagt var mat á áhrif á 
landnotkun, landbúnað, landslag og ásýnd, verndarsvæði, samfélag og 
möguleg samlegðaráhrif. Umfang rannsókna og gagnaöflunar er því 
umfram það sem almennt er krafist á þessu stigi málsins. 
 
Jafnframt hefur verið gerð grein fyrir mótvægisaðgerðum og vöktun fyrir 
þá umhverfisþætti sem framkvæmdin kann að hafa áhrif á, með það að 
markmiði að lágmarka neikvæð áhrif eins og kostur er. Niðurstöður 
sérfræðirannsókna benda til þess að framkvæmdin muni ekki hafa í för 
með sér umtalsverð umhverfisáhrif. 
 
Áhrifamat vatnshlota verður uppfært við meðferð umsóknar um 
virkjunarleyfi þegar endanlegt ástandsmat Umhverfis- og orkustofnunar 
liggur fyrir. Að þeirri vinnu lokinni verður, ef þörf krefur, sótt um 
breytingu á vatnshloti í samræmi við gildandi lagaumhverfi. 
 
Með hliðsjón af þeim rannsóknum, greiningum, mótvægisaðgerðum og 
vöktunaráætlun sem þegar liggja fyrir telur framkvæmdaraðili að frekara 
mat á umhverfisáhrifum myndi ekki leiða til verulegrar 
viðbótarþekkingar um umhverfisáhrif framkvæmdarinnar né breyta 
þeirri niðurstöðu að áhrif hennar séu ekki talin umtalsverð. 
 



Viðauki  

 


